
REPUBLIKA E SHQIPËRISË

KOMISIONI QENDROR I ZGJEDHJEVE

V E N D I M

PËR NJË NDRYSHIM NË VENDIMIN 335,  DATË 11.05.2015 “PËR CAKTIMIN E VENDIT TË NUMËRIMIT TË VOTAVE TË ZAZ-së Nr. 50, QARKU ELBASAN, PËR ZGJEDHJET PËR ORGANET E QEVERISJES VENDORE TË DATËS 21 QERSHOR 2015”
Komisioni Qendror i Zgjedhjeve, në mbledhjen e datës 22.05.2015, me pjesëmarrjen e: 

shqyrtoi çështjen me:
OBJEKT:
Për një ndryshim në vendimin Nr.335, datë 11.05.2015, “Për caktimin e Vendit të Numërimit të Votave të ZAZ-së   Nr. 50, Qarku Elbasan, për zgjedhjet për organet e qeverisjes vendore të datës 21 Qershor 2015”.
BAZA LIGJORE: 
Neni 23, pika 1 germa “a”, e ligjit Nr. 10019, datë 29.12.2008 “Kodi Zgjedhor i Republikës së Shqipërisë” i ndryshuar, neni 128 i Kodit të Procedurave Administrative.
Komisioni Qendror i Zgjedhjeve, pasi shqyrtoi dokumentacionin e paraqitur si dhe dëgjoi diskutimet e përfaqësuesve të partive politike; 

V Ë R E N

Komisioni Qendror i Zgjedhjeve me Vendimin nr. 335, datë 11.05.2015, ka caktuar Vendin e Numërimit të Votave të ZAZ-së nr.50, Qarku Elbasan, në Sallën e Fakultetit Ekonomik, Bashkia Elbasan.

Prefekti i Qarkut Elbasan me shkresën nr.4578 prot, datë 12.05.2015, me lëndë ”Mbi një saktësim në informacion e dërguar me shkresën nr. 1438/1 prot., datë 28.04.1015, me lëndë “Mbi caktimin e VNV-ve Qarku Elbasan”, kërkon që KQZ të konsiderojë mundësinë e ndryshimit të vendimit nr. 335, datë 11.05.2015, dhe të caktojë VNV-në e ZAZ-së nr. 50 në Pallatin e Sportit “Tomorr Sinani”, Bashkia Elbasan. 

Prefekti i Qarkut Elbasan,  e bazon kërkesën në sa më poshtë:

· Pas inspektimit të kryer nga një grup ekspertësh të Prefekturës, objekti “Salla e Fakultetit Ekonomik”, nuk ofron kushte të përshtatshme për kryerjen e numërimit të votave. Ambienti është auditor dhe ka një pjerësi të theksuar, e cila e bën të papërshtatshme vendosjen e tavolinave të numërimit dhe sistemit të teknologjisë mbështetëse. Ambienti ka shumë kolona, dhe një podium të palëvizshëm. Për të arritur në këtë sallë duhet të kalosh në disa korridore të ngushta, që do të krijojë problematikë në dorëzimin e materialit zgjedhor.  Gjatë kësaj periudhë kjo sallë përdoret si auditor për provime;
· Pallati i Sportit “Tomorr Sinani”, i ndodhur në qendër të qytetit, me sipërfaqe mbi 1000 m2, është objekti që ofron kushtet më optimale për vendosjen e VNV-së së KZAZ-së nr. 50;

· Në pallatin e Sportit “Tomorr Sinani”,  janë caktuar dhe funksionuar tre VNV në zgjedhjet e vititi 2013;

· Prefekti i Qarkut Elbasan, ka marrë mbështetjen e nevojshme nga drejtuesit e pushtetit lokal për krijimin e kushteve për caktimin e 3 (tre) VNV-ve në Pallatin e Sportit “Tomorr Sinani”, duke bërë ndarjen fizike të ambjentit për 3 (tre) VNV, sikundër në zgjedhjet e vitit 2013;
Sa më sipër, në kushtet kur objekti ku është caktuar VNV-ja e ZAZ-së nr. 50,  nuk ofron kushtet e kërkuara, dhe bazuar në propozimin dhe argumentat që parashtron Prefekti i Qarkut Elbasan për kushtet që ofron objekti Pallati i Sportit “Tomorr Sinani”, KQZ, bazuar në kërkesën dhe propozimin e paraqitur duhet të ndryshojë vendimin nr. 335, datë 11.05.2015, duke caktuar vendodhjen e VNV-së së ZAZ nr. 50, në objektin e propozuar nga Prefekti i Qarkut Elbasan. 
PËR KËTO ARSYE
Komisioni Qendror i Zgjedhjeve, bazuar në nenin 23, pika 1 germa “a”, nenin 94, pika 1 të ligjit Nr. 10019, datë 29.12.2008 “Kodi Zgjedhor i Republikës së Shqipërisë” i ndryshuar, nenin 128 të Kodit të Procedurave Administrative,
V E N D O S I
1.  Të ndryshojë vendimin nr.335, datë 11.05.2015, duke caktuar Vendin e Numërimit të Votave të ZAZ-së nr. 50, Qarku Elbasan, në Pallatin e Sportit “Tomorr Sinani”, Bashkia Elbasan.
2. Ky vendim hyn në fuqi menjëherë.

                             Nr.563 i Vendimit        Data   22.05.2015 e Vendimit        Ora 10 e vendimit
                 Për një ndryshim në Vendimin Nr.334, datë 11.05.2015, “Për caktimin e VNV-së, të ZAZ-së    Nr.49, Qarku Elbasan, për zgjedhjet për organet e qeverisjes vendore të datës 21 Qershor 2015”

